
Nodiadau canllaw monitro Blodau a Pheillwyr Nid yw Natur yn Ddestlus 
Mae llawer o blanhigion gwyllt a garddwrol yn dibynnu ar bryfed i beillio’u blodau, gyda pheillio llwyddiannus yn arwain at gynhyrchu hadau neu ffrwythau’n llwyddiannus. Mae pryderon y gallai nifer y pryfed peillio fel gwenyn a chlêr fod yn prinhau, ond mae angen mwy o ddata arnom i allu olrhain newidiadau’n fwy trylwyr.  Mae Nid yw Natur yn Ddestlus yn brosiect peilot yn Nhrefynwy sydd wedi golygu newidiadau wrth reoli  rhai mannau gwyrdd cyhoeddus, gan gynnwys torri gwair yn llai aml a’i adael i dyfu’n uwch ynghyd â phlannu planhigion sy’n gyfeillgar i beillwyr.

  
Bydd y cynllun monitro hwn yn asesu effaith Nid yw Natur yn Ddestlus dros amser ar nifer y peillwyr ac ystod y rhywogaethau.
Er bod y cynllun monitro hwn yn seiliedig ar y cyfrif Blodau -Pryfed Wedi’i Amseru (FIT) a ddyfeisiwyd gan Gadwraeth Cacwn, Canolfan Hydroleg ac Ecoleg ac eraill, rydym wedi’i symleiddio fel y gall mwy o bobl â gwybodaeth arbenigol sy’n llai manwl gymryd rhan. Byddwn yn dal i gael gwybodaeth ddefnyddiol iawn o'n cynllun monitro a fydd yn ein helpu i wneud penderfyniadau ar reoli mannau gwyrdd yn y dyfodol.
 
Cynllunio’ch arolwg 
Yr offer sydd eu hangen:
· Ffurflen arolwg
· Tâp mesur, darn o linyn neu ffyn i fesur sgwâr 50cm
· Ffôn symudol gydag amserydd a chamera (fel arall bydd oriawr a chamera digidol yn ddigonol).
· Clipfwrdd neu wyneb caled i chi bwyso arno 
Yn ogystal bydd angen 
· Dewis safle Nid yw Natur yn Ddestlus o’r canllaw ar y daflen  i safleoedd Nhin Trefynwy. Nid oes yn rhaid i chi ddewis yr union fan ar y safle o’ch dewis ar gyfer pob ymweliad gan y bydd gwahanol flodau allan.
· Oddeutu 15 munud o’ch amser unwaith y cyrhaeddwch y safle (gallwch ddewis mwy nag un safle os dymunwch). Yn ddelfrydol ymwelwch â’r safle unwaith y mis.  
· Yr amser iawn o’r flwyddyn – rhwng Ebrill a diwedd Medi .
· Amodau tywydd cywir – yn weddol gynnes a sych: Os yw'r awyr yn glir (llai na hanner y cwmwl) y tymheredd isaf ar gyfer cyfrif yw 13°C. Os yw'r awyr yn gymylog (hanner cwmwl neu fwy) y tymheredd isaf ar gyfer cyfrif yw 15°C. Nid oes trothwy tymheredd uchaf. 
Cofnodi canlyniadau’ch arolwg 
Cofnodwch eich canlyniadau ar y daenlen Excel a ddarperir. Mae angen cwblhau Taflen 1 ar eich ymweliad cyntaf yn unig  gan ei bod yn annhebygol y bydd y wybodaeth yno'n newid
A fyddech gystal â  llenwi un golofn ar ddalen 2 bob tro y byddwch chi'n ymweld â'ch safle. Cyflwynwch eich taenlen ar ddiwedd y cyfnod monitro, neu pan fyddwch wedi gwneud eich ymweliad olaf.
Blodau targed
Lle bynnag y bo modd, hoffem i ‘r rhai sy’n ymgymryd â’r arolwg ddod o hyd i un o'r rhestr o 12 o flodau targed ar eu llain arolwg. Mae angen i chi gyfrif faint o bennau, pigau neu flodau unigol y planhigyn targed sydd yng nghlwt yr arolwg bob tro y byddwch chi'n cynnal eich arolwg. Bydd y cyfrif yn ein helpu i ddeall pa blanhigion sy'n fwy deniadol i ba beillwyr. Mae'r deuddeg planhigyn targed fel a ganlyn:
blodau menyn
dant y llew 
y ddraenen wen 
danadl poethion gwyn 
mieri
efwr
y bengaled
llysiau’r gingroen
meillion
coed mêl
iorwg
ysgall
Os nad oes gennych un o'r rhain yn eich plot, dewiswch flodyn gwahanol. Tynnwch lun a'i e-bostio atom os na allwch ei adnabod eich hun. Mae'n werth nodi bod blodau'n dymhorol, felly os byddwch chi'n arolygu'r un ardal rhwng Ebrill a diwedd Medi, byddwch chi'n sylwi y bydd blodau gwahanol allan trwy'r flwyddyn. Nid oes yn rhaid i chi ddewis yr un fan yn union ar eich darn tir bob tro y byddwch chi'n ymweld, dewiswch fan lle mae grŵp o un o'r blodau ar y rhestr darged, neu un arall o'ch dewis.
Faint o flodau?
Rydym yn gofyn am wybodaeth ynghylch 2 agwedd o’ch llain arolwg. 
1. Ar faint o’ch llain 50×50cm mae’r blodau targed yn bresennol?  – llai na hanner, hanner, neu fwy na hanner y llain  
2. Faint o’r blodau targed sydd o fewn y llain 50×50cm?
I ateb yr ail gwestiwn bydd angen i chi gyfrif y blodau unigol, ond mae gan wahanol fathau o flodau strwythurau gwahanol.
Blodau unigol (e.e. y ddraenen wen neu lygad y dydd) - mae pob blodyn yn cyfrif fel un uned. Wmbelau blodau (ar gyfer blodau sydd â blodau bach wedi'u grwpio i mewn i ‘wmbelau’, fel wmbelau y tu mewn allan, e.e. efwr) - mae pob wmbel yn cyfrif fel un uned. Pennau blodau (lle mae llawer o flodau bach o fewn pen blodyn mwy, e.e. dant y llew) - mae pob pen blodyn yn cyfrif fel un uned. Pigau blodau lle mae nifer o flodau bach yn cael eu trefnu ar hyd coesyn (e.e. danadl poethion) - mae pob pigyn yn cyfrif fel un uned.
Peidiwch â chyfrif blodau sydd wedi dechrau gwywo neu wedi mynd i hadu, gan na fydd gan y rhain unrhyw werth i beillwyr.
Cyfrif pryfed
Mae'r cyfrif go iawn yn para am 10 munud, ac mae'n help os oes gennych ffôn symudol neu ddyfais arall gyda cheidwad amser. Sefwch, penliniwch neu eisteddwch yn ddigon agos i weld yr holl flodau yn eich llain, ond peidiwch â bwrw cysgod arno
 
· Cyfrifwch bryfed sy’n glanio ar rywogaethau‘ch blodau targed yn unig, o fewn y llain 
· Dylid dal i gyfrif pryfed mawr a bach, yn y categori “Pryfed eraill” 
· Anwybyddwch bryfed nad ydynt yn glanio, neu sy’n glanio ar flodau rhywogaethau eraill o blanhigion, neu bryfed sy’n glanio ar ddail 
· Anwybyddwch unrhyw bryfed cop, malwod neu bryfed eraill nad ydyn nhw'n bryfed y gellid eu gweld o bryd i'w gilydd ar flodau 
· Yn achlysurol gallech ddod o hyd  i bryfed yn ‘cuddio’ wrth fonion blodau, ond ni ddylid cyfrif y rhain oni bai eich bod wedi eu gweld yn glanio ar y blodyn neu'n symud dros y blodyn yn ystod eich 10 munud
Gofynnir i chi adnabod a gosod pryfed i mewn i wahanol grwpiau (e.e. gwenyn, gwenyn meirch, clêr, gloÿnnod byw a gwyfynod), ac nid oes angen i chi ddweud pa rywogaethau go iawn rydych chi wedi'u gweld. Nid yw adnabod pryfed mewn grwpiau bob amser yn syml: mae rhai yn weddol amlwg (er enghraifft mae llawer o bobl yn gyfarwydd â sut mae cacwn yn edrych), ond gall eraill fod yn anodd (fel  y pryfed hofran llai, gwenyn meirch a gwenyn unig).
Rydym ni eisiau i chi gyfrif yr holl bryfed rydych chi'n eu gweld, ond mae'n debygol iawn y byddwch chi'n gweld rhai na allwch chi eu rhoi yn hyderus mewn un grŵp neu'r llall. Mae hynny'n hollol briodol, ac mae categori ar gyfer “pryfed eraill”, lle gallwch chi gyfrif pryfed na allwch chi eu hadnabod.
Ceisiwch beidio â chyfrif pryfyn unigol fwy nag unwaith. Er enghraifft, os yw gwenynen yn glanio ar flodyn targed yn eich llain, ac yna'n glanio ar flodyn targed arall yn y llain, mae hyn yn cyfrif fel un wenynen, nid dwy.
Bydd yr arolwg yn fwy gwerthfawr os yw gwirfoddolwyr yn gallu ymweld ag un neu fwy o safleoedd bob mis, ond os na all gwirfoddolwyr ymrwymo i hyn, mae unrhyw arolygu yn help mawr i ni a byddwn yn hynod ddiolchgar.
Os oes angen mwy o help neu gyngor arnoch chi, cysylltwch â’r swyddog addysg Seilwaith Gwyrdd a Sbwriel, Sue Parkinson, ar 07826 914981 susanparkinson@monmouthshire.gov.uk.  Anfonwch daenlenni wedi'u cwblhau i'r cyfeiriad e-bost hwn hefyd.  


Monitro safleoedd ar gyfer Nid yw Natur yn Ddestlus 
· Coetir Cymunedol Wyesham 
· Llain peillwyr Rhodfa Gymunedol Wyesham 
· Dôl y Ddwy Afon a Pherllan Gymunedol 
· Llain ymyl ffordd Parc Drybridge 
· Gardd gofeb ryfel Sgwâr St James 
· Glaswelltir cyfoethog mewn rhywogaethau mynwent Trefynwy 
· Gardd Canolfan Gymunedol Rockfield 
· Gardd lysiau a pheillwyr yn yr orsaf fysiau 
· Glan afon Monnow (ansicr ynghylch mynediad cyhoeddus i’r safle hwn)
· Perllan gymunedol Ffordd Gaerhirfryn 
· SINC Wonastow 
· Llain ymyl ffordd Heol Beech 
· Cornel llain ymyl ffordd Heol Beech 
· Llain ymyl ffordd peillwyr Heol Portal
· Perllan a phlannu coed Clôs y Castell
· Parc Drybridge 
· Pwll dŵr Drybridge 
· Ardaloedd peillwyr Clôs Bigham 
· Mannau agored Overmonnow 
· Glaswelltir peillwyr Flood Bank
· Caeau Vauxhall 
Safleoedd cymhariaeth arfaethedig, di-ymyrraeth:
Clawdd Du
Darn o dir wedi’i ffensio yn Ysgol Overmonnow
Chippenham Mead (darn o dir wedi’i dorri)

